
No comment 
TXILLARDEGI / Hizkuntzalari eta idazlea 

Ez da ene asmoa hemen eta 
zehazki Kernewek-eko hiz-
kuntza keltikoaren kondaira 
egitea. Gaur egun, irakurleak 
dakikeenez, kornikera hila 
da. Alegia, ez da erabiltzen. 

Badakigu bretoineraren oso 
anzekoa zela, eta XVIII. 
mendean barrena Kernewek-
tarrek eta Breiz-tarrek, nork bere mintzaira 
erabiliz, elkar ulertzen zutela. Horrelaxe mol-
datzen ziren betidanik arrantzaleak itxaso be-
tean elkar guruzatzen zutenean. 

Dolly Pentreath kornikarra I777an hil zen, 
berarekin kornikera betirako eramanez. Orain 
dela gutxiago Pastora Anaut nafartarrak bera-
rekin erronkariera eraman zuen bezalaxe. 

Kornikera mintzatua entzuna zuten lekukoak, 
dena dela, ez ziren segituan suntsitu. Eta 
1873an jaiotako Robert M. Nancek, horretara, 
kornikerazko Gramatika eta Hiztegia molda-
tzeko adinako arrastoak bildu zituen. Horrela 
sortu zen Kornikera Batua «Kesva an Taves 
Kernewek» delakoa. 

Nekez bazen nekez, eta aurrean ingelesa na-
gusi, «kornikaltzaleek» (hitza zilegi bazait) 
apostuari eutsi zioten; bospasei liburuska 
urean, eta 100 lagun kornikeraz mintzatzeko 
gauza. Beste milaren batek baomen daki zer-
baitxo. 

1980an bi mogimendu berri agertu dira Ker-
newek-en: «Teere ha Tavaz» delakoa, batetik, 
eta «Cussell an Tava Curnooack» delakoa, bes-
tetik. Kornikera «Batua» gaizki egina izan 
zela-ta, Kornikera «Modernoa» sortu dute. Hiru 
talde, beraz, elkarrekiko etsaiturik, eta nor 
berea onena dela sinetsirik. Kortzegan beza-
latsu? 

Idazpuruan agindu dudanez, isil nadin. Eta 
egin beza gogoeta irakurleak. 




